
1. Cydnabuwyd nad yw’r sector cyhoeddus yn ymgysylltu digon â’r Grŵp Ecosystemau Morol, fel y mae wedi’i gyfansoddi ar hyn o bryd, yn enwedig felly canghennau allweddol o fewn Llywodraeth Cymru. O ganlyniad, mae perygl nad yw’r grŵp mor effeithiol ag y gallai fod. Treuliwyd rhan helaeth o’r cyfarfod yn canolbwyntio ar ddyfodol y Grŵp Ecosystemau Morol, yn enwedig meysydd megis sicrhau rhagor o gefnogaeth a chyd-destunau a ffactorau cyfreithiol / polisi. Nodwyd bod creu cysylltiad â Phartneriaeth Arfordir a Môr Cymru yn ffordd ymlaen bosibl.
Yn y cyfamser, mae gan y Grŵp Ecosystemau Morol swyddogaeth i’w chyflawni o hyd fel ffynhonnell cyngor i Gynlluniau Gweithredu Bioamrywiaeth Lleol yng Nghymru. 
2. Cyfarwyddeb Fframwaith y Strategaeth Forol (http://eur-lex.europa.eu/LexUriServ/LexUriServ.do?uri=OJ:L:2008:164:0019:0040:EN:PDF), yn ogystal â Fframwaith yr Amgylchedd Naturiol fydd y prif bolisi a fydd yn llywio materion sy’n gysylltiedig â bioamrywiaeth morol yng Nghymru 
.

	1 
	Dosbarthu cylch gorchwyl Partneriaeth Arfordir a Môr Cymru.
	AC
	Mae’r wybodaeth ynghlwm. Gweler hefyd http://www.walescoastalpartnership.org.uk/ i gael rhagor o wybodaeth am Bartneriaeth Arfordir a Môr Cymru.

	2
	Dylai aelodau’r grŵp drafod â’u rhiant sefydliadau/cyrff/grwpiau, pa rôl y mae eu sefydliad yn ei gweld ar gyfer y Grŵp Ecosystemau Morol yn y dyfodol a chyflwyno ymatebion i Aethne Cooke cyn gynted ag sy’n bosibl ond erbyn 2.9.11 ar yr hwyraf. 
Dylai hyn gynnwys (ymhlith pethau eraill):

· uchafswm o dri maes gwaith strategol y dylai unrhyw Grŵp(iau) Ecosystemau Morol ganolbwyntio arnynt fwyaf yng nghyd-destun cyflawni cyfrifoldeb Cymru yn rhyngwladol, yn yr UE ac yn genedlaethol o ran bioamrywiaeth. 
· nodi ble y maent yn credu y dylai ffocws y Grŵp Ecosystemau Morol fod o ran cydran forol rhestr Adran 42 a materion ehangach o ran bioamrywiaeth morol.
· sut y maent yn bwriadu sicrhau’r gefnogaeth fwyaf i’r grŵp o’u sefydliad/corff/grŵp eu hunain ac ar eu traws.

· y ffurf y dylai’r Grŵp Ecosystemau Morol ei chymryd. Mae hyn yn cynnwys ystyried a ddylid cysylltu’r grŵp â grwpiau sydd eisoes wedi’u sefydlu yn LlC, megis Partneriaeth Morol Arfordirol Cymru, cynnal y sefyllfa bresennol neu gynnig opsiwn arall. 

	Darparu enghreifftiau (o Gymru, y DU neu fannau eraill) i Diana Reynolds o gyfraniad y gwasanaethau ecosystemau ategol (nid nwyddau) y mae’r amgylchedd morol yn eu cynnig i’r economi. 
	KL
	


� Ychwanegwyd nodyn gan BB ar ôl y cyfarfod.  Mae’n anodd gweld unrhyw wrthdaro o safbwynt y cyd-destun bioamrywiaeth rhwng y ffactorau sy’n ysgogi Cyfarwyddeb Fframwaith y Strategaeth Forol a’r rhai sy’n ysgogi Fframwaith yr Amgylchedd Naturiol.  Mae cronicliadau Cyfarwyddeb Fframwaith y Strategaeth Forol  yn ei gwneud yn glir mai ei “phrif nod yw cynnal bioamrywiaeth” (cronicliad 3) a mabwysiadu’r egwyddor ragofalus (croniclad 12 a 44).  Mae sawl cronicliad hefyd yn egluro’n glir iawn y flaenoriaeth gymharol rhwng nodau amgylcheddol a nodau economaidd-gymdeithasol; e.e. cronicliad 8: “... defnyddio dull sy’n seiliedig ar ecosystemau ar gyfer rheoli gweithgarwch dynol gan alluogi pobl i ddefnyddio nwyddau a gwasanaethau morol yn gynaliadwy, dylid rhoi blaenoriaeth i sicrhau neu gynnal statws amgylcheddol da yn amgylchedd morol y Gymuned, parhau i’w amddiffyn a’i gadw, ac atal dirywiad dilynol” a chronicliad 9: “… dylai’r fframwaith hwn gyfrannu at gydlyniant rhwng gwahanol bolisïau a meithrin y gwaith o integreiddio materion amgylcheddol i bolisïau eraill, megis y Polisi Pysgodfeydd Cyffredin, y Polisi Amaethyddol Cyffredin a pholisïau perthnasol eraill y Gymuned.” 





